
a segunda década do século XX, os principios
hixiénicos e paisaxísticos de aplicación nas cidades,
xunto coa influencia do movemento moderno, come-
zan a estar en auxe en España. 

Lugo co seu alcalde, D. Angel López Pérez, á cabeza
pasa de ser “unha cidade con murallas” a unha cidade
moderna, da época. Dos anos 20 aos 30 quedará
configurada a urbe actual. 

Unha das iniciativas deste Alcalde que vai ter máis
éxito, conservada, aínda hoxe, prácticamente como
se proxectou, é a construcción dun parque, coñecido
na actualidade como Parque Rosalía de Castro. 

O facultativo ao cal se lle encarga o proxecto é D. Ramiro
Sainz, arquitecto municipal nese momento. Él deixou
plasmado na súa Memoria os principios aludidos e a xus-
tificación da realización deste proxecto, nunha cidade,
afectada por unha mala situación económica, trala crise
provocada pola II Guerra Mundial, a carencia dunha boa
comunicación ferroviaria, a Guerra de África, etc. 

“Es de transcendental importancia en toda población
cuyo nivel de cultura se pretenda elevar al plano de
las que modernamente se consideran como tipo , por
la gran amplitud que en ellas se ha dado a la crea-
ción de parques y jardines, al procurar no se adolez-
ca en ellas de este indispensable beneficio, elemento
considerado hoy en los más rudimentarios principios
de la salubridad como el verdadero pulmón de las
ciudades, donde los pueblos que gozan de tan venta-
josas cualidades se educan en los deberes de la ciuda-
danía al mismo tiempo facilitándoles el poder vivir en
ambientes puros, se alarga la vida de los ancianos, se
inmuniza por decirlo así a los jóvenes y sobre todo se
crea en los niños una generación robusta y sana, ver-
dadera clave del progreso de los pueblos, sin la cual
todos los esfuerzos necesariamente han de venir mer-
mados, quedando por la tanto en condiciones desven-
tajosas para continuar  la marcha en el camino del
progreso y lucha por la existencia” 

O que el pretendía era a “construcción dun amplo parque
con tódalas comodidades e recreos desta clase de paseos”.

n



54



6 7

Deste xeito no ano 1921 o Concello Pleno aproba, na
sesión de 26 de Novembro de 1921 o proxecto técnico
de D. Ramiro Sainz, para a construcción dun parque
público nos terreos do agro do Garañón,que mercará
aos seus distintos propietarios1.

Sería chamado Parque de D. Alfonso XII, rei e xefe do
estado español, en conmemoración das súas  vodas de
prata; pero os cidadáns e cidadanas lucenses coñecerian-
no durante anos, como o Parque Bella Vista, ata que no
ano 1931, coa chegada da II República, se lle cambearía o
seu nome polo da insigne poetisa galega.

O terreo proposto pola Corporación2 para a súa cons-
trucción reunía segundo o devandito arquitecto as
condicións precisas para uns xardíns deste tipo:        

“... disfrutaban de orientación ventajosa por estar
defendidos de los vientos del norte, gozando tam-
bién de la propiedad de reunir en su conjunto
superficies planas, onduladas y accidentadas
aprovechables para obtener una pintoresca armo-
nía de gran efecto estético……..; la vista panorá-
mica  que se disfruta desde diverso puntos , de una
belleza incomparable; su situación inmejorables
dada la poca distancia a la población”..

O arquitecto divide o proxecto en dúas zonas: a
máis alta e cercana á poboación é a que queda nun
nivel inferior, que co tempo será coñecida como as
“costas do parque”, divididas ambálas dúas por un
amplo paseo para coches, de 30 m. de anchura,
que ten a súa orixe na rúa Bispo Aguirre e que
chega ata o coñecido na época como o Balcón do
Garañon3. Continúa o paseo seguindo por baixo
deste e, tras una curva suave, durante una lonxitu-
de de 300 m., a 6 de altura da parte superior. A
xustificación desta vía, manifesta D. Ramiro, na

memoria do proxecto,é a consecución “dun paseo
cómodo , resguardado de los temporales del
norte y en situación privilegiada en el conjunto,
bajo el punto de vista estético, por dominarse
desde él los más hermosos panoramas de la cam-
piña gallega…….además este paseo permite que
su prolongación, llegando a la Puerta de
Santiago, forme el circuito completo con las
calles actuales, dando así facilidad de acceso al
Parque y mejorando notablemente la salubridad
de la población”4. O desnivel entre ámbolos dous
sálvase mediante “una gran escalinata”.

O acceso principal ao Parque , situao o Sr. Sainz a tra-
vés da prolongación da rúa Angel López Pérez,5 abrin-
do ao final desta, como lugar de encontró dos cida-
dáns co Parque, unha praza de 23 m. de ancho.

A entrada ao recinto faise por una triple entrada  com-
postas de de dos laterais abertos  que dan aos eixos de
dous paseos e un central  que atravesa en diagonal, ade-
máis traza outro paseo en diagonal, chamado das terra-
zas, e dúas prazas , que conforman un pentágono, aos
que se engaden una rede de paseos secundarios6.

O paseo das terrazas, que ten a situación “más prin-
cipal del parque”, corre paralelamente ao , xa descri-
to de coches, cunha lonxitude de 300 m., o cal supón
uns 32.000 m2 de extensión.

As dúas grandes prazas  van ir decoradas, por unha
grande “fuente monumental elíptica y por el kios-
co de la música “.

Di o refrán que non só de pan vive o home e, ainda
que non se levou a cabo, no proxecto figura a cons-
trucción dunha biblioteca popular7.

Tamén queda contemplado no proxecto o paseo
peatonal, que desemboca  na carreteira de
Santiago, no nivel máis baixo deste espazo de
esparcemento, con 600 m. de lonxitude. Esta vía é
a base da estructura da segunda parte do Parque,
na que o arqutitecto aproveita os desniveis e ondu-
lacións para a construcción de terrazas e escalina-
tas no seu primeiro bancal e aproveita o segundo
bancal nas súas partes planas para “los campos
infantiles de sport, skating y invernaderos”8

O desnivel é salvado por unha grande escalinata, en
dónde o Sr. Saínz segundo as súas verbas .”podría
apreciarse la gama de color de la naturaleza, el
conjunto abigarrado de las plantaciones de jardi-
nería……….he buscado una nota de color  y ale-
gría, de lineas tranquilas, sobria en la cual la
naturaleza ordenada por la mano del hombre ha
de jugar un importante papel.”

Inclúese no proxecto un vello soto de castaños, que
naquelas datas era utilizado para o “recreo familiar”,
destinado ao mesmo fin , eso sí, “convenientemente
urbanizado” 

Asi no ano 1924, tras unha orden verbal o arquitecto
municipal fai un deseño que se engade ao anterior
para desenvolver un proxecto de columbicultura nun
palomar xa proxectado con anterioridade.

A primeira precaución tomada foi que non parecera
un edificio industrial, y para facelo rentable ou menos
gravoso, coloca os niños no interior do palomar para
aproveitar  a colombina, abono moi apreciado no
mercado, ademáis de seres a recolleita de pichóns,
máis doado de facer.

Adopta unha forma octogonal sobre a circular, por
seres de construcción máis sinxela para facela co ladri-
llo, material empregado para adaptarse ás formas
escadradas dos niños.

Ademáis, como toda preacaución é pouca para este
arquitecto, utilizou o material de moda na arquitectu-
ra, o formigón; circunda o edificio cunha beirarúa
deste material por capilariedade, facendo que perdese
as consdicións hixiénicas precisas, facilitando a expul-
sión das augas pluviais.

Tamén extenderá no interior outra capa de formigón,
esta vez para evitar a entrada de roedores, asi como
un complexo entramado de lousas ata os voladizos
para que non podan caer os excrementos. O custo
sería de 12.910 ptas.

Durante os seguintes anos o parque irase formando
paseniñamente, sin grandes alharacas e dando lugar
a expedientes de obras urxentes para a súa continua-
cion, por perigo de movementos de terra polas esco-
rrentías producidas polas chuvias, durante a etapa de
Ricardo García Puig, como arquitecto municipal. 

Trala dictadura de Primo de Rivera coa volta á
Alcaldía, por aclamación popular, do chamado pola
prensa de Madrid “mirlo blanco”, Sr. López Pérez,
póñense de novo as obras en marcha. Así, o 8 de
xullo de 1927 a C.M.P. encarga ao recén incorpora-
do arquitecto municipal, Eloy Maquieira Fernández
a realización dun presuposto para a terminación
das obras de embelecemento da parte alta do
Parque. As obras dáselle urxencia, xa que como
manifestará o Alcalde nunha entrevista con
Antonio de Cora para La Voz de Madrid, a preten-
sión era a de rematar as obras a 1 de outubro coas
festas de San Froilán.

Este arquitecto tamén rematará a pérgola, o peche do
nivel alto do parque e as escaleiras que salvan o desni-
vel, así como as pontes dos estanques.

Ao ano seguinte, vánse realizar neste novo espazo
verde as obras de ornamentación e a dotación de
determinados servicios coma pode ser o alumeado.
Apróbanse presupostos para a instalación da fonte
elíptica, de bancos, farois, etc.

Tamén é a data de colocación da estatua, fundida na
antiga fábrica de Sargadelos, coñecida como a matro-
na, que estivera colocada na fonte da Praza Maior,
desfeita ao facer a reforma desta,baixo o mando do
mesmo Sr. López Pérez, na hoxe coñecida como Praza
de Avilés, en dónde estivo soa, ata a súa recente
reconstrucción.

Tocaralle, agora, a vez á parte baixa do Parque . En
marzo de 1928 o Concello encarga a enxeñeiros
agrónomos de Bilbao os planos das obras, pero
será en acordo do 18 de xullo de 1928 cando o
Concello contrate a Cecilio Rodríguez, xardineiro
maior do Concello de Madrid, a redacción dos pro-

xectos de xardíns da parte baixa do parque, ainda
que nunca o seu proxecto foi levado a cabo.

O Parque estaba a convertirse nuha xoia da cidade e
era habitual que cando algunha personalidade visita-
ba ésta entre os diferentes lugares de interese que se
lle mostraban, Catedral, Muralla, etc., fora incluído o
Parque como unha especie de símbolo desa evolución
e modernización que se estaba pretendendo desen-
volver na cidade.

Nunha visita a cidade de Primo de Rivera, 1 de agosto
de 1928, acompañado polas diferentes autoridades
achegase ata o Parque.., vai a recordares a vella idea
da construcción da biblioteca, especificando que
debería conter diferentes obras históricas, e da insta-
lación dun mapa de España en relevo.

Dito e feito. A instalación do Mapa de España acompaña-
da pola aprobación do presuposto para a construcción da
cuberta do mapa (paxareira) realizado por Eloy Maquieira
estarán rematados o día 25 de xaneiro de 1931, data na
que queda aberto definitivamente.

Na II República o Parque, xa convertido en Parque de
Rosalía de Castro, cae nun profundo abandono que
motivará que no ano 1935 repetidamente diversos
concelleiros presenten queixas polo abandono e recla-
men que se leven a cabo as reparacións necesarias.

As obras de urbanización da parte baixa do Parque
demoraranse moito tempo; levándose a cabo primor-
dialmente entre finais da décadas dos 30 e na década
dos 40, facéndose necesario recorrer para o seu finan-
ciamento, especialmente no período 1926-1939, ós
fondos da suscripción Pro-Paro Obreiro que se abre
neste período.

No ano 1941 encárgaselle ao paisaxista Luciano Turc
Bert9 un novo proxecto de urbanización da parte baixa
do Parque que non modifica dun xeito importante o
proxecto de Cecilio Rodríguez.

Os patos, as pombas, as galiñas de Ginea e os famosos
pavos reais seguen chegando para poblar este recinto
sen ter novas de máis actuacións urbanísticas ata a
decada dos 60, na que a costas do Parque retoman a
súa vocación deportiva e acadan a súa actual panorámi-
ca da man do arquitecto Efrén García Fernández que
redacta primeiro un anteproxecto para ampliar o
Parque pola ladeira que mira ao Miño e encárgase da
urbanización da parte baixa (1962) e da construcción
do pavillón municipal dos deportes (1964).

Chegan novos tempos, a democracia e a Constitución
do 1978 entran nas nosas vidas , Lugo vai tendo
outras necesidades e baixo o mandato de D. Vicente
Quiroga, na Alcaldía da cidade, será feita a última
grande actuación no parque de Rosalía, que se desen-
volve na década dos noventa coas obras de remodela-
ción das costas do parque dirixidas polos arquitectos
Santiago Catalán Tobia, José Arias Jordán e Eduardo
Herráez Fernández (1989 - 1998).

Non podemos deixar de resaltar as estatuas que
como todo xardín, diseñado nos ano 20 e  que se
precie debe ter. Hay que destacar a estatua do seu
impulsor, o Alcalde Angel López Pérez e a da poeti-
sa que lle da nome Rosalía, obras de Asorey y
Manuel Mallo respectivamente.

Na actualidade o goberno municipal está a facer
xunto coa Universidade de Santiago un Plan director
para este espazo de lecer no que todos os lucenses
disfrutan ou disfrutaron dun ou doutro xeito.

1 Adquírense un total de 94.656 metros cadrados cun desenvolso de 91.078 ptas.En agosto de
1927 acórdase adquirir unha finca de 9000 metros cadrados, a petición do Arquitecto
Municipal, que confinaba co Parque nuns 70 metros. O obxectivo era evitar que se levantasen
edificacións que privaran da “hermosa vista que desde aquel pasaje se contempla”.
2 O agro do Garañon.
3 Hoxe a balcoada de peche, que limita coas costas.
4 Actual Rúa Frai Plácido Rei Lemos.
5 Denominada hoxe Avd. Rodriguez Mourelo e coñecida tamén como Avda. dos Tilos,
árbores situados no seu paseo central.
6 Ver plano
7 As bibliotecas populares en España son creadas no ano 1969, por Orden de 18 de
Setembro, con outrra complementaria de 28 de setembro de 1969 do Ministerio de
Fomento, sendo ministro D. José Echegaray, atribuíndo a maior responsabilidade de cuida-
do e adquisición de libros para elas, trala doazón orixinal aos Concellos, e éstes cosnti-
tuirán una propiedade inalienable.

A biblioteca popular aparece como elemento de consolidación de la alfabetización e
educación populares, ainda que baixo un modelo que parce demasiado académico e
teórico, baseado nos clásicos, en literatura, e ciencias técnicas e normas morais vixentes. 
8 16.239 m2

9 Paisaxista que tamen diseñou o parque municipal de Ferrol, agora coñecido como
Parque Reina Sofía.

